
<<Երևան Ջուր>>, <<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>> փակ բաժնետիրական ընկերությունների կողմից օգտագործվող և պահպանվող ջրային համակարգերը վարձակալությամբ փոխանցելու նպատակով անհրաժեշտ միջոցառումների մասին Հայաստանի Հանրապետության կառավարության որոշման նախագծի վերաբերյալ առաջարկությունների և դիտողությունների քննարկման արդյունքների մասին
	հ/հ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ կառավարությանն առընթեր պետական գույքի կառավարման վարչություն

07.04.2016թ. N02/13.34/1751-16


	1. Նախագծի 1-ին կետով հաստատվող ցանկում (հավելվածում) <<ՀՀ ԳՆ ՋՏՊԿ>> կրճատ անվանումը գրել բացված, քանի որ համաձայն <<Իրավական ակտերի մասին>> ՀՀ օրենքի 45-րդ հոդվածի 11-րդ մասի արգելվում է նորմատիվ իրավական  ակտում կատարել բառերի կամ տերմինների անհարկի կրճատումներ, ինչպես նաև բառերի կամ տերմինների հապավումներ,  

2. hաստատվող ցանկում առաջարկում եմ նաև փոփոխել միջոցառումների կատարման  որոշ  ժամկետներ` հաշվի առնելով, որ մարտ ամիսն արդեն ավարտվել է:
	Ընդունվել է:


	Համապատասխան խմբագրումները կատարվել են:



	2.
	ՀՀ հանրային ծառայությունները կարգավորող հանձնաժողով
11.04.2016թ. 

NՄԿ/200-16
	Առարկություններ և առաջարկություններ չունի:


	
	

	3.
	ՀՀ բնապահպանության նախարարություն

11.04.2016թ. N1/04.3/10683-16

	Առարկություններ և առաջարկություններ չունի:


	
	

	4.
	ՀՀ ֆինանսների նախարարություն 11.04.2016թ.

N 01.1/83-3/11875-16 
	Նախագծով նախատեսվում է իրականացնել խմելու ջրի ոլորտի ընկերությունների ակտիվների գույքագրում, ընկերություններին փոխանցված գույքի վերագնահատում և ընկերությունների գույքի նկատմամբ սեփականության իրավունքի պետական գրանցում` առանց հստակեցնելու նշված միջոցառումների ֆինանսավորման աղբյուրները:

Միաժամանակ հաշվի առնելով, որ ՀՀ կառավարության 15.10.2015թ. N1233-Ն որոշման 5-րդ կետի 4-րդ ենթակետով <<Ջրամատակարար ընկերությունների սպասարկման տարածքի գույքը սահմանված կարգով նոր վարձակալ ընկերությանը փոխանցման գործընթացի կազմակերպում>> միջոցառման կատարման ժամկետը նախատեսվել է 2016թ. հոկտեմբեր ամիսը, առաջարկում ենք Նախագծի 11-րդ կետով ներկայացված <<Գույքը նոր վարձակալին հանձնում>> միջոցառման ժամկետը 2016թ. հոկտեմբեր-նոյեմբեր ամիսների փոխարեն նախատեսել 2016թ. հոկտեմբեր ամիսը: 

Բացի այդ, առաջարկում ենք Նախագծում հստակեցնել նաև <<այլ գույք>> հասկացությունը:

Ելնելով վերոգրյալից, առաջարկում ենք խմբագրել Նախագիծը, ինչպես նաև ներկայացնել համապատասխան տեղեկատվություն վերը նշված միջոցառումների ֆինանսավորման աղբյուրների վերաբերյալ:

	Ընդունվել է:

Ընդունվել է:

Ընդունվել է:

Ընդունվել է:


	Համապատասխան խմբագրումը կատարվել է:

Համապատասխան խմբագրումը կատարվել է:

Համապատասխան խմբագրումը կատարվել է:
Համապատասխան խմբագրումը կատարվել է:



	5.
	ՀՀ արդարադատության նախարարություն 11.04.2016թ.
N 02/14/4162-16
	           1.  Նախագծում  <<Ն>> տառն  անհրաժեշտ է փոխարինել  <<Ա>> տառով, քանի որ ներկայացված նախագիծն իր բնույթով անհատական է՝  համաձայն <<Իրավական ակտերի մասին>> Հայաստանի Հանրապետության օրենքի 2-րդ հոդվածի 5-րդ մասի և 38-րդ հոդվածի 3-րդ մասի պահանջների:

          2. Նախագծի 2-րդ կետի 3-րդ ենթակետի կապակցությամբ անհրաժեշտ է նկատի ունենալ Հայաստանի Հանրապետության քաղաքացիական օրենսգրքի պահանջները, որոնց համաձայն Հայաստանի Հանրապետության կառավարությունը չի հանդիսանում քաղաքացիական իրավունքի սուբյեկտ: Այդ առումով համապատասխան բաժնետոմսերը նվիրատվության կարգով պետք է փոխանցվեն ոչ թե Հայաստանի Հանրապետության կառավարությանը, այլ Հայաստանի Հանրապետությանը:              

        3. Նախագծի 4-րդ կետն անհրաժեշտ է հանել՝ նկատի ունենալով <<Իրավական ակտերի մասին>> Հայաստանի Հանրապետության օրենքի 60-րդ հոդվածի պահանջները:

       4. Նախագծով հաստատվող հավելված 1-ի ցանկի 1-ին, 5-րդ, և 9-րդ կետերի  <<Պատասխանատու մարմինը>> սյունակում <<ջրամատակարար ընկերություններ>> և <<Երևանի քաղաքապետարան>> բառերից հետո համապատասխանաբար լրացնել <<(համաձայնությամբ)>> բառը՝ նկատի ունենալով Հայաստանի Հանրապետության Նախագահի 2007 թվականի հուլիսի 18-ի ՆՀ-174-Ն հրամանագրի պահանջները:

       5. Նախագծով հաստատվող հավելված 1-ի ցանկի 6-րդ, 7-րդ, 8-րդ և 10-րդ կետերի  <<Պատասխանատու մարմինը>> սյունակում <<գույքի գրանցման>> բառերն անհրաժեշտ է  փոխարինել <<գույքային իրավունքների գրանցման>> բառերով՝ համաձայն Հայաստանի Հանրապետության քաղաքացիական օրենսգրքի և <<Գույքի նկատմամբ իրավունքների պետական գրանցման մասին>> Հայաստանի Հանրապետության օրենքի պահանջների:

         6.Նախագիծն անհրաժեշտ է համաձայնեցնել Հայաստանի Հանրապետության ֆինանսների նախարարության հետ:

	Ընդունվել է:


	Համապատասխան խմբագրումները կատարվել են:

	6.
	ՀՀ էկոնոմիկայի նախարարություն

11.04.2016թ. N01/11.5/2631-16
	Առարկություններ և առաջարկություններ չունի:


	
	

	7.
	ՀՀ տարածքային կառավարման և զարգացման նախարարություն

11.04.2016թ. N01/15/726-16
	1. Առաջարկում ենք նախագծի 2-րդ կետի <<Հայաստանի Հանրապետության տարածքային կառավարման և զարգացման  նախարարին>> բառերից հետո ավելացնել <<և համապատասխան ՀՀ մարզպետներին>> բառերը,

2.  Նախագծի 1-ին հավելվածի 1-ին, 2-րդ և 3-րդ կետերում <<Պատասխանատու մարմինը>> սյունակում ավելացնել <<համապատասխան ՀՀ մարզպետարաններ>> բառերը,

3. Նախագծի 1-ին հավելվածի 1-ին, 2-րդ և 3-րդ կետերում <<Ժամկետները>> սյունակում <<2016թ. մարտ-ապրիլի 10>> բառերը փոխարինել <<սույն որոշումն ուժի մեջ մտնելուց հետո երկամսյա ժամկետում>> բառերով:

	Ընդունվել է:


	Համապատասխան խմբագրումները կատարվել են:



	8.
	ՀՀ կառավարությանն առընթեր անշարժ գույքի կադաստրի պետական կոմիտե

12.04.2016թ. NՄՍ/ԼՄ/2102-16
Աշխատանքային կարգով ներկայացվել է
	Առարկություններ և առաջարկություններ չունի:
Որոշման նախագծի 2-րդ կետում ավելացնել նոր ենթակետ հետևյալ բովանդակությամբ.

4) առաջարկել համայնքների ղեկավարներին՝ հողհատկացման հիմքերը պահպանված չլինելու  դեպքում սահմանված կարգով կատարել հողհատկացումներ:

Ցանկի 8-րդ և 10-րդ կետերից հանել <<ՀՀ կառավարությանն առընթեր անշարժ գույքի կադաստրի պետական կոմիտե>> անվանումը, քանի որ համապատասխան փաստաթղթերը ներկայացվելու դեպքում, առանց այդ հանձնարարականի էլ կկատարվի իրավունքների պետական գրանցումներ:

	Ընդունվել է:


	Համապատասխան խմբագրումները կատարվել են:



	9.
	Երևանի քաղաքապետարան 12.04.2016թ. 

N01/7-20523-Հ
	1. Որոշման նախագծով կարգավորված է գույքի (ջրային համակարգերի) գրանցման գործընթացի ֆինանսավորման աղբյուրը (գույքի գրանցման և վերագնահատման խորհրդատու), սակայն որևէ անդրադարձ չկա <<այլ գույք>> մասով: Այս պարագայում, եթե <<այլ գույք>> ասելով հասկանում ենք օրինակ՝ տրանսպորտային միջոցները, տեխնիկան և այլն, ապա հաշվի առնելով, որ դրանց համապատասխան պատկան մարմնում հաշվառման գործընթացները վճարովի ծառայություններ են, պատասխանատու պետական մարմնի բյուջեում կդիտվի ծախսերի ավելացում, ուստի գտնում ենք, որ որոշման նախագծին կից ներկայացվող տեղեկանքում անհրաժեշտ է կատարել համապատասխան փոփոխություն: 

2. Որոշման նախագծով հաստատվող միջոցառումների ցանկի (այսուհետ՝ նաև միջոցառումներ, հավելված) 4-րդ կետում անհրաժեշտ է հստակեցնել <<չհաշվառված ջրագծեր և կոյուղու կոլեկտորներ>> արտահայտությունը: Գտնում ենք, որ, եթե առկա է չհաշվառված գույք, ապա այն պետք է գույքագրվի և անհրաժեշտ տեղեկատվությամբ հաշվառման ներկայացվի գույքի գրանցման և վերագնահատման խորհրդատուի կողմից: Միաժամանակ անհասկանալի է նույն կետի <<Պատասխանատու մարմինը>> սյունակում <<Երևանի ջրմուղ-կոյուղի>> ՓԲԸ-ի սնանկության կառավարչի ներառումը:

3. Միջոցառումների 7-րդ կետի հետ կապված անհրաժեշտ է հստակեցնել 375 գույքային օբյեկտների կազմման սկզբունքը: Արդյոք այդ օբյեկտները կազմվելու են Երևան քաղաքի վարչատարածքային բաժանումը հաշվի առնելով և արդյոք հաշվի են առնված <<Երևան Ջուր>> ՓԲԸ-ի կողմից վարձակալված մի շարք տարածքներում գույքային միավորների փոփոխությունները (օրինակ՝ կառուցված նոր վարչական շենքերը, բակային պոմպակայանները և այլն), ինչպես նաև գույքի տնօրինման վերաբերյալ ՀՀ կառավարության կողմից ընդունված որոշումները (օրինակ՝ Աբովյան պուրակի ՕԿՋ-ի տարածքը):

4. Միջոցառումների 10-րդ կետի 1-ին ենթակետի հետ կապված անհրաժեշտ է պարզաբանել. <<Երևան Ջուր>> ՓԲԸ-ի սպասարկման տարածքում գտնվող համակարգերի մասով առկա են ընկերության վարձակալության իրավունքի պետական գրանցման վկայականներ, և այդ իրավունքը՝ համաձայն Վարձատուի լիազոր ներկայացուցչի, ի դեմս Երևանի քաղաքապետի և Ընկերության միջև 11.02.2016թ. կնքված համաձայնագրի՝ երկարաձգվել է մինչև 31.12.2016 թվականը: Այս պարագայում, եթե 2016թ. օգոստոս-սեպտեմբերը նախատեսվում է գույքի սեփականության իրավունքի գրանցում նոր գույքային օբյեկտների կազմման սկզբունքով, ապա ինչպես է կարգավորվելու ընկերության վարձակալության իրավունքի հարցը մինչև պայմանագրային հարաբերությունների ավարտը:

5. Որոշման իրագործելիությունն ապահովելու նպատակով առաջարկում ենք վերանայել հավելվածում նշված միջոցառումների իրականացման ժամկետները՝ դրանք պայմանավորելով որոշման ուժի մեջ մտնելու պահով (անհրաժեշտ է նկատի ունենալ, որ համայնքների ավագանիների կողմից որոշումներ ընդունելու համար օրենքներով սահմանված են ժամկետներ): 
	Ընդունվել է:

Ներկայացվում է համապատասխան մեկնաբանություն:

Ներկայացվում է համապատասխան մեկնաբանություն:
Ներկայացվում է համապատասխան մեկնաբանություն:

Ընդունվել է:


	Համապատասխան խմբագրումները կատարվել են:

Ներառված է գույքի գրանցման խորհրդատուի տեխնիկական առաջադրանքի մեջ:
Խորհրդատուն ներկայացրել է գույքի, որպես օբյեկտի գրանցման մեթոդաբանություն:

Բոլոր ընկերությունների պարագայում մինչև պայմանագրի ավարտը (2016թ. դեկտեմբերի 31) կպահպանվի գույքի շահագործման իրավունքը

Համապատասխան խմբագրումները կատարվել են:




ՀՀ ԳՆ ջրային տնտեսության պետական կոմիտե
